
Solicitudes de defensa 

A aplicación permite ao persoal de apoio do programa a creación de novas solicitude, a 
realización dos informes do perfil autorizado e da CAPD previa autorización da EDIUS 
 

Buscador de solicitudes de defensa 
Permitiremos Permítenos realizar buscas polos seguintes datos: 

• Ano: ano académico no que se rexistrou a solicitude. 
• Programa: programa de doutoramento asociado á solicitude de defensa. 
• Paso: paso no que se atopa a solicitude de defensa. 
• Estado: listaxe cos distintos trámites polos que vai pasando a solicitude. 
• Buscar por: campo mediante o cal se poden realizar filtros polo nome ou polo 

documento dun determinado alumno. 

 

Unha vez realizada unha busca, os resultados amosarán os datos do alumno e o estado da 
solicitude agrupados por programa de doutoramento.  

 

Nova solicitude 
Para a creación dunha nova solicitude cóntase co seguinte asistente de pasos: 
 

• 1º Paso: Selección do alumno. 
Neste paso móstrase un buscador mediante o cal se pode buscar o alumno desexado. 
Só se considerarán alumnos de doutoramento con matrícula no ano seleccionado. Hai 
que introducir algún dato do alumno en “Buscar por:” e premer no botón “Buscar”. 
Despois hai que picar no que corresponda na listaxe de resultados. 



 
• 2º Paso: Comprobacións. 

Neste caso amósase o resultado dunha serie de comprobacións levadas a cabo. Hai 
comprobacións que son simples advertencias e que, por tanto, permiten continuar coa 
xeración da solicitude. Outras, sen embargo, non permitirán continuar coa tramitación 
da mesma. 
 

 
 

Non se poderá rexistrar a solicitude na seguinte situación: 
- Está en situación de baixa. 

Poderá seguir coa solicitude de defensa, aínda que se avisará da situación, cando o/a 
alumno/a: 

- Supera a data límite. Leva menos de 18 meses de dedicación. Esta data móstrase 
no expediente do/a doutorando/a. 

- Ten liquidacións de matrícula pendentes de pagamento. 
- Conta con actividades sen resolver no documento de actividades do mesmo curso 

académico e sempre que non estea creada a avaliación anual de ese curso.  
- Xa existe unha solicitude de defensa anterior no módulo de “Tese”. 
- O acceso ao programa de doutoramento non está verificado. 
- Ten complementos formativos sen superar. 
- A solicitude está fora do prazo límite para realizar o depósito da tese. 



- Non se cumpriu a data mínima indicada no seu expediente para facer a solicitude. 
- Ten complementos formativos sen superar. 

 

 
• 3º Paso: Correo electrónico 

Hai que introducir un enderezo de correo electrónico para asociar á solicitude. 
 

 
• 4º Paso: Datos da solicitude 

É o momento de introducir o resto dos datos necesarios para a creación de unha 
solicitude. 
 

 
o Correo electrónico: conta de correo que o alumno establece para poder recibir 

as distintas notificacións xerados ao longo da tramitación da solicitude. 
o Resumo da tese: un resumo con un máximo de 5.000 caracteres. 
o Palabras clave: entre unha e cinco palabras clave, separadas por comas. 



o Código UNESCO: código de seis díxitos relacionado co tema da tese. 
o Autorizacións: diversas autorizacións que o alumno deberá aceptar para que se 

poida tramitar a súa solicitude. Deben marcarse obrigatoriamente todas as 
autorizacións. 

o Tipos de tese: tipo no que se enmarca a realización da tese. 
o Modalidades: Modalidades ou mencións que o alumno desexa solicitar para a 

súa defensa. Non é necesario seleccionar nada neste bloque. 
Unha vez introducidos todos estes datos deberá premerse sobre a icona de gardar para 
dar lugar á creación da solicitude. Neste momento, crearase tamén o primeiro dos pasos 
de dita solicitude e comezarase coa tramitación da mesma. 

 



Tramitación da solicitude 

Primeiro paso: Xeración da solicitude 

 

Mentres se atope neste paso, o sistema permitirá a edición de calquera dos datos da solicitude. 
Hai un botón “Gardar” para os datos da solicitude e outro para a documentación asociada. Ao 
premer no botón “Gardar” dos datos da solicitude, aparece o botón “Seguinte trámite”. 

 
 
Por outra parte, neste paso amosarase o listado de documentos que debe presentar o alumno 
en base ás modalidades ou mencións seleccionadas. Para xestionar a documentación, hai que 
premer no botón “Ir á documentación”. Abrirase unha nova pantalla na que asignar documentos 
si é preciso, ou requirilos. 



 
Premendo no botón “Asignar”, e logo en “Engadir novo documento”, podemos escoller o arquivo 
para axuntar e gardalo premendo no botón “Gardar”. 
 
 

 
 
Cando xa está gardado o arquivo, podemos eliminalo, cambialo, requirilo ou dalo por revisado. 

 
 



Segundo se agregan os documentos, ao actualizar a páxina de solicitude de defensa se amosan 
como entregados os documentos. 

 
 
Para ir a o seguinte paso, teñen que estar achegados todos os documentos obrigatorios. Unha 
vez confirme que todos os datos son os desexados, deberá premer sobre o botón “Seguinte 
trámite” para que se xere o seguinte paso da solicitude. 
 

Segundo paso: Avaliación do perfil autorizado 
Neste paso deberán introducirse a resolución emitidas polo perfil autorizado.  
Hai que ter en conta que os pasos polos que pasa a solicitude visualízanse do máis recente a o 
máis antigo, como se pode ver na imaxe seguinte. En este paso é posible regresar a o anterior 
premendo no botón “Volver ó estado anterior”. 

 
 
Á hora de introducir as resolucións existen comprobacións que farán que non sempre sexa 
posible xerar unha resolución favorable. 
Onde se produza unha resolución desfavorable, haberá opción na mesma pantalla de engadir 
unha nova resolución para dala como favorable unha vez corrixidos os problemas. 
 



 
Ao introducir unha resolución favorable dáse da alta o seguinte paso da solicitude. Ademais, 
mostrarase un aviso en vermello de que existen notificacións pendentes de envío: 

 
Premendo sobre o enlace “Notificacións pendentes” accédese a unha nova pantalla na que se 
irán rexistrando todas as notificacións enviadas durante a tramitación e na que, ademais, se nos 
ofrecerá a opción de xerar calquera que estea pendente de envío: 

 



 

En función do especificado na configuración da notificación correspondente, esta será ou non 
modificable. Prema sobre o botón de “Confirmar” para proceder co envío de dita configuración. 

 

Terceiro paso: Proposta de tribunal e avaliación da CAPD 
Neste caso, hai que dar de alta a proposta de tribunal e deben rexistrarse as avaliacións 
realizadas pola CAPD, tanto as relativas á propia solicitude coma a proposta do tribunal. Non se 
poderá avanzar deste paso ata que todos os trámites mostrados conten con unha resolución 
favorable: 



 

Premendo en “Ir á proposta de tribunal”, ábrese unha nova pantalla: 

 

Temos que introducir 8 membros do tribunal e asignarlle a cada un deles un rol único (no caso 
de tese con “mención cotutela internacional” non se comproban nin o número de membros nin 
os roles). Dous dos membros non terán rol asignado, quedarán como reservas. Para engadir un 
membro á proposta, prememos en “Engadir membro”. 



 

Se as persoas están dadas de alta previamente en Xescampus, conforme se escribe o documento 
de identificación, vaise filtrando na lista que aparece en pantalla. Ao picar no correspondente 
documento, cárganse os datos nas caixas de texto. 

Se a persoa que acabamos de engadir ao tribunal non existe en Xescampus créase o rexistro 
gardándose os datos persoais e de contacto. Pero dende estas pantallas nunca se actualizan os 
datos de persoas xa rexistradas en Xescampus previamente. 

Si marcamos a casiña “PDI propio da universidade”, xa se enche a información de “Tipo 
institución”, “País universidade” e “Universidade”. Si en “Tipo institución” escollemos 
“Institución”, hai que indicar os valores para as caixas de “País institución” e “Institución”. 

Unha vez indicados os datos, ao premer no botón “Gardar”, engádese o membro á lista e 
poderemos asignarlle un rol, así como eliminalo ou editar os datos. O valor do rol gárdase 
simplemente con escollelo na lista. 



 

Ao completar os datos, hai que premer no botón “Terminar proposta” que aparece ao fondo: 

 

Entón os datos quedan gardados e xa se pode volver á pantalla anterior de “Proposta de tribunal 
e avaliación da CAPD”. 

 

 

 



Coma no paso anterior, existen motivos polos que non se poderá crear unha resolución 
favorable, ben da solicitude, ben da proposta de tribunal: 

 

 

 

 

 

 

 

 

 

 

 



Cando a solicitude e a proposta de tribunal conten con unha resolución favorable, o sistema 
dará de alta de forma automática o novo paso na solicitude. Ademais, informará de que volve a 
existir unha notificación pendente de envío. 

 

 

Esta sería a pantalla para xerar a notificación: 

 

Cuarto paso: Envío da solicitude á EDIUS 
Unha vez introducidas as resolucións da CAPD, deberemos enviar a solicitude á EDIUS. Para iso, 
deberemos introducir a data na que se realiza dito envío: 

 

Unha vez introducida e gardada unha data válida, o sistema permitiranos continuar cara o 
seguinte trámite. 



 

Quinto paso: Recepción da solicitude na EDIUS 
Neste caso, a data que debemos rexistrar é a data na que se recepciona a solicitude na EDIUS. 

 

De novo, unha vez introducida e gardada unha data válida, o sistema permitiranos continuar 
cara o seguinte trámite. 

 

 

 

 

 

 

 

 

Sexto paso: Revisión da solicitude pola EDIUS e período de exposición pública 
Na revisión da solicitude deberanse introducir os seguintes datos: 

1) Período de exposición pública 
Deben introducirse o inicio e o fin do tramo no que estará depositado o proxecto. 

 



 

 

Se non se introduce a información anterior, non se poderá xerar a resolución favorable para a 
solicitude: 

 

No caso de gardarse unha revisión desfavorable, a solicitude quedará no estado Pendente de 
Documentación. 

 

2) Representante do tribunal 
Se na proposta de tribunal non hai ningunha persoa propia da universidade entón será 
necesario establecer a un representante que se encargue, entre outras cousas, da 
xestión das actas. 



 

Unha vez introducidos todos estes datos poderase gravar a revisión favorable da solicitude. Igual 
que en pasos anteriores, haberá notificacións pendentes de xerar e confirmar o seu envío. 

 
 

Sétimo paso: Envío á Comisión Executiva 
Este paso é o único que non se pode levar a cabo dende este apartado de tramitación da 
solicitude. 

 
Este trámite non se realiza solicitude a solicitude. Lévase a cabo mediante o rexistro de unha 
nova convocatoria da comisión executiva correspondente. Polo tanto, o único que se nos ofrece 
neste momento é un enlace ao apartado de Convocatorias das Comisións executivas. 
 

 



 

 

 

Oitavo paso: Aprobación do tribunal 
Antes de poder gardar a resolución da proposta do tribunal será necesario establecer o cargo 
que cada un dos membros exercerá no tribunal (se falta algún por asignar). Hai seis cargos para 
asignar e dúas persoas que quedarán como reservas dúas persoas quedarán sen cargo e 
descartadas para o nomeamento do tribunal 



 

Ao introducir unha resolución positiva continuarase no seguinte paso. 

Noveno paso: Autorización da defensa da tese 

 

A seguinte resolución que debemos realizar é a autorización da defensa da tese. Unha vez 
engadida dita resolución procederase a xerar a correspondente notificación: 



 

 

Décimo paso: Xeración das taxas 
En caso de autorizada a defensa, a aplicacion permitirá xerar as taxas de defensa, acción a 
realizar polo propio estudante dende a súa secretaría virtual. 

 

Hai que premer en “Prema aquí para xerar a taxación asociada” e logo no botón “Gardar”. 



 

Unha vez xerada a taxa, pódese visualizar e imprimir o abonaré de pagamento e a autorización 
de defensa, e pasar a o seguinte trámite. 

 

Undécimo paso: Data e modalidade de defensa 
Neste paso o programa de doutoramento deberá rexistrar os datos relacionados coa defensa: 
modalidade de defensa, data e hora. En función da modalidade seleccionada deberá indicar o 
lugar de lectura e/ou a ligazón para a asistencia telemática ao acto de defensa. 

No caso de que neste paso se teña coñecemento da suplencia dun membro titular é preciso 
cambialo na lapela de aprobación do tribunal para que a acta se xere correctamente. Isto non 



afecta ao nomeamento do tribunal feito dende a EDIUS.

 

 
 
Neste paso poderá obter o modelo da acta de defensa premendo sobre o enlace correspondente 
. 
Unha vez gardados os datos, pódese emitir unha resolución favorable ou desfavorable. 
 

Duodécimo paso: Traslado de actas 
Neste paso deben introducirse os datos propios da cualificación. Ademais será necesario 
confirmar as modalidades de defensa obtidas polo alumno e o membros de tribunal que 
realmente asistiron (con posibilidade de indicar aqueles que actuaron por videoconferencia). 
 
Se hai abonarés pendentes de pago visualizaremos un aviso ao respecto. Non se pode rexistrar 
a cualificación ata que a liquidación conste como cobrada. 



 

 
 
Para cada bloque de datos “Xeración da acta” e “Mencións e tipos de tese”, hai un botón 
“Gardar”. 
 
A casiña “Cum Laude”, márcase ao seleccionar a cualificación “Sobresaliente Cum Laude”. 
 
Unha vez gardada a confirmación do tribunal, se a cualificación se corresponde con 
“Sobresaliente Cum Laude”, visualízase unha pantalla na que podemos introducir a valoración 
do tribunal. 
 

 
 
Neste paso pódese indicar o número de identificación da tese no repositorio de documentos da 
USC. 
 
Unha vez introducida toda a información necesaria darase a opción de recepcionar a 
cualificación no expediente de doutoramento. 
 

 



 
Ao premer en “recepcionar acta”, pídese confirmación e avisa de que se copiarán os datos ao 
expediente de doutoramento. 
 
Unha vez copiados os datos a solicitude quedará rematada e inhabilitada para modificacións. 

